
Konvenuta: Il-Kummissjoni Ewropea (rappreżentanti: J. Currall u 
G. Gattinara, aġenti, A. Dal Ferro, avukat) 

Suġġett 

Talba għall-annullament tad-deċiżjoni impliċita tal-Kummissjoni 
li tirrifjuta t-talba tar-rikorrent għall-eżekuzzjoni tas-sentenza 
tat-Tribunal għas-Servizz Pubbliku tal-4 ta’ Novembru 2008 
fil-Kawża F-41/06, Marcuccio vs Il-Kummissjoni, u, f’dan ir- 
rigward, sabiex jiġu assenjati lilu l-kompiti relattivi għal pożizz
joni tal-grupp ta’ funzjonijiet li jikkorrispondu għall-grad tiegħu, 
kif ukoll talba għad-danni. 

Dispożittiv 

(1) Ir-rikors huwa miċħud, parzjalment, bħala manifestament inam
missibbli u, parzjalment, bħala manifestament infondat fid-dritt. 

(2) L. Marcuccio għandu jbati l-ispejjeż tiegħu u huwa kkundannat 
ibati l-ispejjeż sostnuti mill-Kummissjoni Ewropea. 

( 1 ) ĠU C 295 tad-29.09.2012, p. 33. 

Digriet tat-Tribunal għas-Servizz Pubbliku (It-Tielet Awla) 
tat-13 ta’ Diċembru 2013 — Van Oost, Ibarra de Diego, 

Theodoridis u Hotz vs Il-Kummissjoni 

(Kawżi magħquda F-137/12, F-138/12, F-139/12 u 
F-141/12) ( 1 ) 

(Servizz pubbliku — Uffiċjali — Promozzjoni — Proċedura 
ta’ ċertifikazzjoni 2010-2011 — Esklużjoni mil-lista ta’ uffiċ
jali ċċertifikati — Ftehim bonarju fuq inizjattiva tat-Tribunal 
għas-Servizz Pubbliku — Terminu għall-ilment — Ilment 
imressaq wara l-iskadenza tat-terminu — Kunċett ta’ żball 
skużabbli — Diliġenza rikjesta minn uffiċjal normalment 
informat — Informazzjoni miksuba permezz tat-telefon — 

Prova — Inammissibbiltà) 

(2014/C 31/36) 

Lingwa tal-kawża:il-Franċiż 

Partijiet 

Rikorrenti: Fabrice Van Oost (Ville Pommerœul, il-Belġju), Maria 
Belén Ibarra de Diego (Alicante, Spanja), Nicolaos Theodoridis 
(Soignies, il-Belġju) u Margarita Hotz (Brussell, il-Belġju) (rapp
reżentant: S. Pappas, avukat) 

Konvenuta: Il-Kummissjoni Ewropea (rappreżentanti: G. 
Berscheid u C. Berardis-Kayser, aġenti) 

Suġġett 

Talba għal annullament tad-deċiżjoni tal-EPSO li ma tinkludix 
lir-rikorrent fil-lista ta’ persuni li għaddew mill-eżaminijiet ta’ 
tmiem it-taħriġ li jsir fil-kuntest tal-proċedura ta’ ċertifikazzjoni 
kif ukoll talba għad-danni. 

Dispożittiv 

(1) Il-Kawżi F-137/12, F-138/12 u F-139/12 huma mħassra mir- 
reġistru tat-Tribunal għas-Servizz Pubbliku. 

(2) Il-partijiet fil-Kawżi F-137/12, F-138/12 u F-139/12 għan
dhom ibatu l-ispejjeż skont il-ftehim tagħhom. 

(3) Ir-rikors fil-Kawża F-141/12 huwa miċħud bħala inammissibbli. 

(4) M. Hotz għandha tbati l-ispejjeż tagħha u hija kkundannata 
għall-ispejjeż sostnuti mill-Kummissjoni Ewropea fil-kuntest tal- 
Kawża F-141/12. 

( 1 ) ĠU C 26, 26.01.2013, p. 75 u 76. 

Digriet tat-Tribunal għas-Servizz Pubbliku (It-Tielet Awla) 
tat-13 ta’ Diċembru 2013 — Marcuccio vs Il-Kummissjoni 

(Kawża F-2/13) ( 1 ) 

(Servizz pubbliku — Terminu għall-preżentata ta’ rikors — 
Lingwa taċ-ċaħda tal-ilment — Artikolu 34(1) u (6) tar- 
Regoli tal-Proċedura — Kopja ta’ rikors iffirmat trażmessa 
permezz tal-faks matul it-terminu għall-preżentata ta’ rikors 
— Assenza ta’ identiċità bejn din il-kopja u l-oriġinal iffirmat 
trażmess iktar tard — Tardività tar-rikors — Inammissibbiltà 

manifesta) 

(2014/C 31/37) 

Lingwa tal-kawża:it-Taljan 

Partijiet 

Rikorrent: Luigi Marcuccio (Tricase, l-Italja) (rappreżentant: G. 
Cipressa, avukat) 

Konvenuta: Il-Kummissjoni Ewropea (rappreżentanti: C. Berardis- 
Kayser u G. Gattinara, aġenti) 

Suġġett 

Talba għall-annullament tad-deċiżjoni impliċita li tiċħad it-talba 
tar-rikorrent sabiex jiġi applikat għar-remunerazzjoni tiegħu, 
imħallsa sa mix-xahar ta’ Mejju 2001 sa tmiem l-assenjazzjoni 
tiegħu f’Angola, il-koeffiċjent ta’ korrezzjoni previst fl-Artikoli 
12 u 13 tal-Anness X tal-Istatut.

MT 1.2.2014 Il-Ġurnal Uffiċjali tal-Unjoni Ewropea C 31/21

